
					Bu sayfa istinsah edilmiş
çal kara kuş erdemlü kulagı altun küpeli kazılık koca oglı yegenek çapar yetdi çal kılıcuñ agam kazan yetdüm dedi anuñ ardınca altmış ögeç derisinden kürk etseler topuklarını örtmeyen at agızlı aruz koca yetdi çal kılıcuñ begüm kazan yetdüm dedi anuñ ardınca peygamberüñ yüzin gören oguzda gelüp ashab olan açıgı tutanda bıyıklarından kan taman bıyıgı kanlu emen çapar 

çal kılıcuñ hânum kazan yetdüm dedi anuñ ardınca it dına hurlayan elden çıkup aygır gözleri suyından at yüzdüren elli kalanuñ kilidin alan ag melik kızına nikâh eden sofi sandal melike kan kusduran otuz yedi kala beginüñ kızlarınuñ çalıp bir bir boynın öpen eylik koca oglı alp eren çapar geldi 

çal kılıcuñ agam kazan yetdüm dedi sayılmagıla oguz begleri dükense olmaz hep gelüp yetdiler arı sudan abdest alup namaz kıldılar göklü muhammede salavat verdiler tekbir getürüp kafire at saldılar kılıç urdılar güpür güpür tavullar çalındı borılar ötdi kıyametüñ bir güni kopdı aceb savaş oldı meydân tolu baş oldı şahbaz atlar yügürdi nalı düşdi kılıçlar çalındı yalmanı düşdi oklar atıldı demreni

